
 

 

Врз основа на член 71 до 94 од Законот за работните односи  односи (Сл.весник на 

РМ бр.62/2005;106/2008; 161/2008; 114/2009; 130/2009; 149/2009; 50/2010; 52/2010; 

124/2010; 47/2011; 11/2012; 39/2012; 13/2013; 25/2013; 170/2013; 187/2013; 

113/2014; 20/2015; 33/2015; 72/2015; 129/2015, 27/2016), врз основа на член 108 од 

Законот за основното образование („Службен весник на Република Северна 

Македонија“ бр.161/19 и 229/20) и чл. 45 до 54 од Статутот на  ООУ „Ацо Шопов“ 

Бутел, Скопје, Училишниот одбор на седница одржана на ден 27.11. 2024 година 

донесе: 

 

П Р А В И Л Н И К 

ЗА ДИСЦИПЛИНСКА ОДГОВОРНОСТ  

И НАЧИНОТ НА ВОДЕЊЕ НА ДИСЦИПЛИНСКАТА ПОСТАПКА ЗА 

УТВРДУВАЊЕ НА ДИСЦИПЛИНСКА ОДГОВОРНОСТ НА ВРАБОТЕНИТЕ 

ВО ООУ „АЦО ШОПОВ“ Бутел, Скопје 

 

1. ОСНОВНИ ОДРЕДБИ 

 

Член 1 

 Со овој правилник за дисциплинска одговорност и начинот на водење на 

дисциплинската постапка за утврдување дисциплинска одговорност на вработените 

во ООУ„Ацо Шопов“ Бутел, Скопје (во понатамошниот текст Правилникот) се 

уредува:  

- видот и степенот на одговорноста на вработените поради повреда на 

работните обврски, односно непочитување на работната дисциплина; 

- начинот на покренување и водење на постапката за изрекување мерки за 

утврдена одговорност на вработените во училиштето поради кршење на 

работниот ред и дисциплина или неисполнување на работните обврски; 

- рокови на застареност за покренување на постапка  

- други прашања поврзани со одговорноста на вработените. 

 

Член 2 

 Работникот со денот на потпишување на договорот за вработување стекнува 

права и прифаќа обврски од работен однос согласно законот, колективниот 

договор, статутот и други акти на училиштето. 

 

Член 3 

 Вработениот е должен: 

1) совесно, одговорно и благовремено да ги извршува работите од работното 

место за кое засновал работен однос, 

2) да ја почитува организацијата, условите и правилата на училиштето во врска 

со исполнувањето на работните обврски, 

3) да го известува работодавачот за битните факти кои би можеле да имаат 

влијание на извршувањето на работните обврски, 



4) да го извести работодавачот за секој вид на потенцијална опасност по 

животот и здравјето на вработените и настанување на материјална штета, 

5) да се воздржува од намерно или со крајно невнимание предизвикување на 

штета на училиштето за време или во врска со работата. 

 

Член 4 

Училиштето на видно место на огласната табла во наставничката 

канцеларија ги истакнува правилата за работниот ред и дисциплина што е потребно 

да ги почитуваат сите вработени во училиштето. 

 

Член 5 

 За утврдена одговорност поради кршење на работниот ред и дисциплина 

или неисполнување на обрвските, на вработениот во училиштето му се изрекува   

дисциплинска мерка во постапката пропишана со Правилникот. 

 

Член 6 

 Пред изрекување на која било дисциплинска мерка за утврдена 

дисциплинска одговорност на работникот за кршење на работниот ред и 

дисциплина или неисполнување на обврските, училиштето мора писмено да го 

предупреди работникот за можноста за изрекување на дисциплинска мерка во 

случај на натамошно кршење на работниот ред и дисциплина или неисполнување 

на обврските. 

 

2. ОДГОВОРНОСТ НА РАБОТНИКОТ ЗА ИЗВРШЕНИ ПОВРЕДИ НА 

РАБОТНИТЕ ОБВРСКИ  

 

Член 7 

Степенот на одговорноста на работникот се утврдува според степенот на 

тежината на кршењето на работниот ред и дисциплина или неисполнување на 

работните обврски. 

 

Одговорноста на работникот може да биде категоризирана како полесна и 

потешка повреда на работните обврски и во согласност со повредата се изрекуваат 

соодветни мерки утврдени со овој Правилник. 

 

 

2.1. Полесни повреди на работните обврски и мерки кои се 

изрекуваат на вработените 

Член 8 

За полесна повреда на работниот ред и дисциплина или неисполнување на 

работните обврски  се смета доколку вработениот: 

 

1. Не го почитува работниот ред и дисциплина пропишани со Статутот и кодексот 

на однесување; 



2. Ненавремено доаѓа на работа и заминува од работа пред завршување на 

работното време или неоправдано изостанува од работа во време на задолжително 

присуство, извршува приватни работи за време на работа; 

3. Не ги извршува или несовесно и ненавремено ги извршува работните обврски -

нема подготовка за наставен час, одбива соработка со родителите, стручните 

соработници, наставниците и останатите вработени во училиштето, одбива да ги 

даде на увид писмените проверки на знаењата на учениците на родителите, 

односно старателите; 

4. Неоправдано изостанува од работа 1 ден во текот на учебната година; 

5. Поради болест или други оправдани причини отсуствува од работа, а за тоа во 

рок од 48 часа  најпрво  усно, а потоа и писмено не го извести директорот; 

6. Не се придржува кон прописите што важат на работното место; 

7. Не ги почитува прописите за заштита при работа или не ги одржува средствата и 

опремата за заштита при работа; 

8. Прикрива материјална штета; 

9. Недолично се однесува кон вработени (предизвикува неред и насилнички се   

однесува и др.) 

10. Соопштува невистинити информации за работата на училиштето (во 

училиштето или надвор од него) иако поради тоа не настанале штетни последици; 

11. Несовесно ракува со средствата за работа или спротивно од техничките 

упатства за работа, одржување на училишниот прибор, нагледните средства; 

12. Незаконито и неовластено ги користи средствата на училиштето; 

13. Веднаш не го извести директорот на училиштето ако настане штета, грешка во   

работењето или загуба во училиштето; 

14. Секое друго дејство со кое се крши работниот ред и дисциплина или не се 

исполнува работна обврска, а кое нема назнака за потешка повреда на работната 

обврска. 

 

Член 9 

За полесните повреди на работните обврски се изрекуваат мерките: 

 

- предупредување од страна на директорот; 

- парична казна во висина најмногу до 5% од последната исплатена плата на 

работникот во времетрање од 1-3 месеци. 

 

2.2. Потешки повреди на работните обврски и мерки кои се 

изрекуваат на вработените 
 

Член 10 

За потешка повреда на работниот ред и дисциплина или неисполнување на 

работните обврски  се смета доколку вработениот: 

 

1. Изврши кривично дело на работа или во врска со работата; 

2. Го загрозува или повредува физичкиот или психичкиот интегритет на ученик 

(физичко казнување, морално, сексуално или друг начин на злоставување); 



3. Го загрозува или повредува физичкиот или психичкиот интегритет на 

вработените во училиштето; 

4. Навредува ученици и вработени кое се повторува подолго време; 

5. Изразува национална или верска нетрперливост; 

6. Поттикнува употреба на алкохол и наркотични средства кај учениците, 

овозможува давање или не пријавува набавка и употреба; 

7. Носи оружје во училиштето или во кругот на истото; 

8. Врши политичко организирање и делување во просториите на училиштето; 

9. Врши неовластена промена на податоци во евиденцијата, односно во 

училишните јавни исправи, брише, додава, прецртува или изостава потадоци; 

10. Уништува, оштетува, крие или изнесува евиденција, односно училишни 

исправи; 

11. Неоправдано изостанува од работа 3 последователни работни дена или пет дена 

во текот на учебната година; 

12. Го злоупотребува боледувањето; 

13. Одбива прием и давање на увид евиденција на лице кое врши надзор над 

работата на училиштето; 

14. Држи наставни часови на ученици со цел остварување на материјална добивка; 

15. Оддава деловна, службена или државна тајна; 

16. Изврши злоупотреба на службена положба и пречекорување на овластувањата; 

17. Изврши три или повеќе полесни повреди на работните обврски во текот на 

годината; 

18. Одбива извршување на работи и работни задачи; 

19. Изврши повреда на прописите за заштита од пожари, експлозија, штетно 

дејствување на отрови и други опасни материи и заштита на животната средина; 

20. Доаѓа на работа во алкохолизирана состојба или под дејство на наркотични 

средства односно, користи алкохолни/наркотични средства за време на работа; 

21. Предизвикува тепачки и расправии за време на работа 

22. Организирал или учествувал во штрајк кој не е организиран во согласност со 

закон и колективен договор или ако за време на штрајкот направил некоја друга 

тешка повреда на договорот за вработување, и 

23. Сите останати поврди на работните обврски кои во себе содржат елементи на 

некое кривично дело или прекршок сторен на работа или во врска со работата, 

односно оние кои со закон и колективен договор се утврдени како повреди на 

работните обврски. 

 

Член 11 

 За потешките повреди на работните обврски се изрекуваат мерките: 

- откажување на договорот за вработување со отказен рок; 

- откажување на договорот за работа без отказен рок; 

- парична казна во висина од 5-15% од последната исплатена нето плата на 

работникот во траење од 3-6 месеци. 

 

 

3. ПОСТАПКА ЗА УТВРДУВАЊЕ ОДГОВОРНОСТ  НА РАБОТНИКОТ 

 



Член 12 

 Органи кои водат постапката и утврдуваат одговорност на работникот за 

кршење на работниот ред и дисциплина или неисполнување на работните обврски 

се: 

 

- Директорот на училиштето; 

- Комисија за водење дисциплинска постапка; 

- Училишниот одбор. 

 

Член 13 

 Дисциплинска постапка ја води дисциплинска комисија составена од три члена и 

нивни заменици, која ја формира директорот на училиштето. 

 

 Претседателот на дисциплинската комисија е од редот на наставниците, еден 

член е да редот на стручните соработници и еден член е од редот на наставниците 

во училиштето. 

 

 Дисциплинската постапка се спроведува врз начелото на праведност и 

сослушување од страна на дисциплинската комисијата.    

 

  Со цел индивидуализација во определувањето на дисциплинските мерки, 

се води сметка за приспособување на изречената мерка според тежината на 

сторената дисциплинска повреда. 

 

Член 14 

 Дисциплинската постапка се поведува со писмено барање кое се предава во 

архивата училиштето, која го доставува до директорот на училиштето. 

 

Барањето за поведување на постапката се поднесува во писмена форма и мора 

да содржи: име и презиме на лицето што ја пријавува дисциплинската повреда; 

податоци за сторителот на повредата; опис на настанот и докази за утврдување 

одговорност. 

 

 Барање за поведување на дисциплинска постапка може да поднесе 

директор, наставник, стручен соработник, други вработени училиштето, ученик, 

родител/старател на ученик во училиштето.  

 

Член 15 

 Врз основа на писменото барање за поведување на постапката, најдоцна во 

рок од три работни дена од денот на приемот на барањето за поведување на 

дисциплинска постапка, директорот со решение формира дисциплинска комисија. 

 

 Дисциплинската комисија, најдоцна во рок од три работни дена од денот 

на нејзиното формирање, донесува решение за поведување на дисциплинска 

постапка. 

 



 Решението од став 2 на овој член се доставува до подносителот на 

барањето за поведување на постапката и до лицето против кое се поведува 

дисциплинската постапка - на рака или со препорачана пратка на домашна адреса. 

 

Член 16 

 Пред изрекувањето на дисциплинската мерка, лицето против кое се 

поведува дисциплинската постапка се сослушува во врска со настанот од страна на 

дисциплинската комисија. Лицето против кое се поведува дисциплинската 

постапка за сосолушувањето се известува усно или со покана преку препорачана 

пратка на домашна адреса. 

 

 Доколку лицето против кое се поведува дисциплинската постапка не се 

појави пред дисциплинската комисија и не го оправда отсуството, комисијата ќе 

донесе соодветна одлука врз основа на достапниот доказен материјал. 

 

 Доколку лицето против кое се поведува дисциплинската постапка поднело 

писмена изјава преку архивата на училиштето до дисциплинската комисија, таа 

цени дали неговото повикување е неопходно. 

 

За дејствата превземени на сослушувањето се води записник, кој по 

завршување на сослушувањето го потпишуваат сите членови на комисијата, 

подносителот на барањето и вработениот против кој се води дисциплинската 

постапка. 

 

Примерок од записникот му се предава на подносителот на барањето за 

покренување дисциплинска постапка и работникот против кого се води 

дисциплинската постапка. 

Член 17 
 Постапката пред комисијата се прекинува со следните случаи: 

-виша сила, 

-болест на работникот против кој се води дисциплинската постапка што се 

докажува со боледување од матичен лекар, 

-изведување доказ од страна на Комисијата за кој е потребно подолго време. 

  

 Постапката што е прекината поради причините од ставот 1 на овој член, 

продолжува кога ќе престанат причините за прекинот. 

 

Член 18 

Дисциплинската комисија, може да донесе една од следниве одлуки: 

- отфрлање на барањето за поведување на постапката поради застареност, 

- одбивање на барањето поради недоволно докази за сторена дисциплинска 

повреда, или 

- предлог за изрекување на дисциплинска мерка. 

 

 При донесување на одлуката, Дисциплинската комисија ќе ги има во 

предвид следните околности: тежината на сторената повреда и последиците, 



степенот на одговорноста, околностите под кои е сторена повредата, дотогашната 

работа и однесувањето на работникот како и сите други околности кои можат да 

влијаат на видот на одлуката, вклучувајќи ја и соработката што ја покажал 

работникот во текот на водењето на дисциплинската постапка. 

 

Член 19 

 Врз основа на одлуката на дисциплинската комисија, директорот на 

училиштето донесува соодветно решение. 

 

  Донесеното решение од став 1 на овој член се доставува лично на рака или 

по препорачана пратка на домашна адреса до подносителот на барањето и до 

лицето против кое била поведена дисциплинската постапка. 

 

  Решението за изрекување на дисциплинска мерка се чува во досието на 

лицето на кое му е изречена дисциплинска мерка. 

 

Член 20 
 Против решението за изрекување на дисциплинска мерка, лицето на кое му 

е изречена дисциплинска мерка може да поднесе жалба до училишниот одбор, како 

второстепен дисциплински орган, во рок од осум дена од денот на прием на 

решението за изрекување на дисциплинската мерка. 

 

Училишниот одбор е должен по приговорот да одлучи во рок од 15 дена. 

 

Член 21 

Училишниот одбор ја разгледува жалбата на првата седница по 

поднесувањето жалбата и може да донесе одлука со која: 

 

- го потврдува решението за изрекување дисциплинска мерка донесена од 

директорот; 

- ја отфрла  жалбата како недозволена или ненавремена; 

- ја прифаќа жалбата како основана и го преиначува диспозитивот на 

решението за изрекување дисциплинска мерка. 

 

Член 22 

  Покренувањето на дисциплинската постапка застарува во рок од шест 

месеци од сторувањето, односно 30 дена од дознавањето за сторената 

дисциплинска повреда. Дисциплинската постапка е итна. 

 

Член 23 

 Ако со повредата на работната обврска настанала и материјална штета, 

директорот на ООУ донесува одлука за надомест на штетата или дава иницијатива 

до надлежниот орган за покренување на постапка за надоместување на штетата.  

 



4. ОТСТРАНУВАЊЕ НА РАБОТНИКОТ ОД РАБОТА ДО 

ДОНЕСУВАЊЕ НА ОДЛУКАТА ЗА ОТКАЗ НА ДОГОВОРОТ ЗА 

ВРАБОТУВАЊЕ 

 

Член 24 

 По оценка на директорот, со писмен налог, работникот може да биде 

отстранет од работа, со надоместок од 50% на платата на работникот кој ја примил 

пртходниот месец до донесувањето на одлуката за отказ на договорот за 

вработување 

 

 Вработениот може да биде отстранет од работа ако: 

 1. Работникот со своето присуство во училиштето го загрозува животот или 

здравјето на работниците или други лица или се оштетуваат средства од поголема 

вредност; 

 2. Присуството на работникот штетно ќе се однесува врз целокупното 

работење на училиштето; 

 3. Присуството на работникот оневозможува утврдување на одговорноста за 

повредата на работните обврски; 

 4. Кога против работникот е покрената кривична постапка од надлежен 

орган за кривично дело сторено на работа или во врска со работата. 

 

 

5. ПРЕОДНИ И ЗАВРШНИ ОДРЕДБИ 

 

Член 25 

За утврдување одговорност на работникот за кршење на работниот ред и 

дисциплина или неисполнување на работните обврски кои не се уредени со овој 

Правилник непосредно се применуваат одредбите од соодветните позитивни 

законски прописи и Колективни договори.  

 

Член 26 

 Овој Правилник може да се измени и дополни на начин и постапка како и 

при неговото донесување. 

 

Член 27 

Овој Правилник влегува во сила со денот на донесувањето 

 

Член 28 

 Со влегување во сила на овој Правилник престанува да важи Правилникот 

за дисциплинска одговорност на вработените во ОУ „Ацо Шопов„ дел.бр. 01-612/2 

од 15.10.2012 година. 

 

       Претседател  на Училишен одбор 

                                                                                            

_________________________ 

  


